
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮৬
গোপীচন্দ্রের গান





ওরে জাদু ধন,—

তোর পিতাক নিয়া সতি গেছি ব্রহ্মার ভিতর।৪৬৫

ক্যাশ গাছ পোড় নাহি জায় পরিধানের বস্তর॥

তোমার পিতাক পুড়িয়া কোলায় করছি ছাই

তবু মএনা বসিয়া ছিনু নোহার কলাই॥

তোমার পিতাক পুড়িয়া আঙ্গার দিছি গাঙ্গের ভাটি।

তবু মএনা বসিয়া ছিনু তিলকচান্দ রাজার বেটি॥৪৭০

তোমার পিতায় কোলায় পুড়ছি আকাশে উঠছে ধুমা।

ব্রহ্মার ভিতর বসিয়া ছিনু বুড়ি মএনা জ্যান কাঞ্চা সোনা॥

সরল চিতে ডাকিনি মএনা পুত্রক শ্রীসংবাদ বলিল।

ক্রোদ্ধ হয়া জননিক কথা বলিতে নাগিল॥

কায় কয় এগিলা কথা কায় আর পইতায়।৪৭৫

আগুন হইতে নিকিন মানুস জিয়তে বারায়॥[১]













নও মাসিয়া ছাইলা তুমি মোর হিদ্দের ভিতর

তোকে লইয়া সতি গেছুঁ আনলের ভিতর॥

এখান করি খড়ি দ্যায় চিতাটার উপর।

শুক্টা বরি মারছুঁ তোর জ্ঞান্তার সকল॥

সাত দিন নও রাইত মএনা আনলের ভিতর।

পোড়া নাই জায় মাথার ক্যাশ মোর পরিধানের কাপড়॥

তোর বাগের দাড়ি পোড়া জায় জ্যামন পাটের খেসুরা।

পোড়া নাই জায় মাথার ক্যাশ মোর পরিধানের কাপড়া॥

তোর বাপক পুড়িয়া আঙ্গরা দিলাম ভাটি।

মএনামতি বসি আছোঁ মুই তিলকচন্দ্রের বেটি॥







	↑ পাঠান্তর:—



কোন পুরুসে কয় কথা কে শোনে পৈতায়।

মনুষ্যের ছাইলা হৈয়া নাকি ব্রহ্মার ভিতর জায়॥

সেই কি জানি নাও আবার জিয়তে বাইরায়।

তেমনি গোপিচন্দ্র রাজা এই নাওঁ পাড়াব।



ক্যামন জননি সতি কন্যা তা নয়নে দেখিব॥

